                                                                                                        «Бекітемін»

                                                                 ______________    ______________

                                                                                                                                   Мектеп директоры
1. Сабақтың тақырыбы: Әскери қызметшілердің қызметі мен тұрмысының жағдайларын жақсарту.

2. Сабақтың мақсаты: Оқушыларға әскери қызметшілердің қызметі мен тұрмысының жағдайларын жақсарту бойынша жалпы әскери жарғының негізгі талаптарын түсіндіру.
3. Уақыты: 45 мин.
4. Өткізілетін орны: 11 сынып, БӘД бөлмесі.
5. Көрнекілік құралдар:АӘД оқулығы, әскери жарғылар.
6. Сабақтың барысы:

а) Ұйымдастыру кезеңі – 3 мин.

Взвод командирі оқушыларды сапқа тұрғызады, оқытушыға рапорт береді, амандасу, түгендеу, оқушылардың сырт көрінісін тексеру.

ә) Өтілген тақырыпты сұрау кезеңі –7 мин.

· Әскери бөлімдердегі уақыт бөлінісіне қандай талаптар қойылады?

· Әскери бөлімнің күн тәртібі дегеніміз не? 

· Күн тәртібінде не қарастырылады?

· Ұйқыдан тұру, таңертеңгілік қарау мен кешкі тексеру қалай жүргізіледі?

· Оқу сабақтарын өткізу туралы айтыңдар.

· Әскери қызметшілерге әскери бөлім оналасқан жерден шығып сейілдеуіне қандай талаптар қойылады. 

· Әскери қызметшіге отбасы мүшелері мен басқа да адамдардың келуін ұйымдастыру мен өткізу туралы айтыңдар.

б) Негізгі бөлім – 25 мин.
Әскери қызметшілердің қызметі мен тұрмысының жағдайларын жақсарту бойынша жалпы әскери жарғының негізгі талаптары. Әскери қызметшілердің денсаулығына медициналық бақылау жасау, жеке және қоғамдық гигиена талаптарын сақтау ережелері, шынықтыру тәсілдері.

Әскери қызметшілердің қызметі мен тұрмысының

жағдайларын жақсарту.

Әскери қызметшілердің күнделікті қызметі кез келген жағдайда әскери жарғылар мен тәлімдемелердің, олардың қызметтері мен тұрмысының жағдайларын жақсарту туралы талаптарын сақтай отырып жүзеге асырылуы тиіс. 

Командирлердің (бастықтардың) әскери қызметшілердің қызметі мен тұрмыс жағдайын жақсарту жөніндегі негізгі бағыттар мыналар:

· қауіпсіздік ережелерін белгілеу және оларды әскери қызметшілерге уақтылы жеткізу, олардың орындалуын қамтамасыз ету;
· санитарлық нормалар мен әскери жарғылардың әскери қызметшілерді орналастыру, олардың тамақтандырылуын ұйымдастыру, сумен жабдықтау, жылумен, материалдық және тұрмыстық қамтамасыз етудің басқа да түрлерімен жабдықтау жөніндегі талаптарын қатаң орындау; 
· күн тәртібі мен қызметтік уақытының регламентінің дәл орындалуын ұйымдастыру
· тиісті үлестік нормаларды әрбір әскери қызмешіге уақтылы және толық жеткізу;

· әскери қызметшілердің денсаулығына зиянды факторлардың әсерлерін жою немесе белгіленген шектен асырмау, әскери бөлімнің орналасқан аумағында санитарлық-эпидемологиялық жағдайды жақсарту жөніндегі шараларды жүргізу.

Әскери қызметшілерді шынықтыру.

Әскери қызметшілерді шынықтыру, дене тәрбиесі мен спорт дәрістері олардың ағзасының қоршаған ортаның физикалық факторының түрлі күрт өзгерістеріне, әскери қызметтің ерекшеліктеріне және жауынгерлік тапсырмаларды орындауға байланысты жағдайларға төзімділігін арттыру мақсатында жүргізіледі.

Әскери қызметшілерді шынықтыру тәсілдері мыналар:

· таза ауада таңертеңгі дене шынықтыруды күн сайын орындау;

· белуарға дейін суық сумен жуыну немесе жеңіл-желпі суық су себезгісін қолдану;

· аяқты ұйықтар алдында күн сайын суық сумен жуу;

· қысқы кезеңде шаңғы жаттығулары мен дәрістерің жүргізу, жеңіл киімде кейбір жұмыстарды орындау;

· жазғы кезеңде жеңіл киімде дәрістер мен спорттық-бұқаралық шараларды жүргізу, күн ваннасын қабылдау және дәрістер мен жұмыстардан бос уақытта ашық су айдынында шомылу.

Дене даярлығы мен спорт жөніндегі дәрістер таңертеңгі дене шынықтыруда, оқу дәрістерінде, спорттық-бұқаралық жұмыс уақытында, әскери қызметшілердің оқу-жауынгерлік процесінде, сондай-ақ өз бетінше жаттығулар барысында жүзеге асырылады. Дәрістерде дене шынықтырулары әскери қызметшілердің ҚК-дің қай түріне және әскерлердің қандай тегіне жататындығы, жасы мен денсаулығының жай-күйі ескеріле отырып орындалады.

Сортпен шұғылдану спорт секцияларында әрі күн тәртібінде, әрі қызметтік уақыттың регламентінде белгіленген уақытта жүргізіледі.

Санитарлық-гигиенелық және жұқпалы ауруларға қарсы іс-шаралар.

Әрбір әскери қызметші өзінің денсаулығын сақтау туралы қамқорлық жасауы, аурулуарын жасырмауы, жеке және қоғамдық гигиенаның ережелерін қатаң сақтауы және зиянды әдеттерден бой тартуы тиіс.

Жеке бастың гигиенасын орындауға:

· тісін тазалаумен бірге таңертең белуарға дейін суық сумен жуыну;

· тамақ ішердің алдында қолды жуу;

· ұйықтар алдында жуыну, тісті тазалау және аяқты жуу;

· уақтылы қырыну, шашы мен тырнақтарын алу;

· іш киімді және төсектік жайманы, шұлғаулар мен шұлықтарды ауыстыра отырып, апта сайын моншаға түсу.

· Киім-кешекті, аяқ киім және төсекті таза ұстау, жағалықтарды уақтылы ауыстыру кіреді.

Қоғамдық гигиенаның ережелері – жатын үй-жайларында, әжетханалар мен басқа да жалпы пайдаланудағы бөлмелерді тазалықта ұстау; үй-жайды желдету, қоғамдық орындарда, сондай-ақ әскери бөлімнің орналасқан аумағында тазалықты ұстауды қамтиды. 

Әскери қызметшілердің жұқпалы ауруларды қабылдамауын қамтамасыз ету үшін алдын алу екпелері жүргізіледі. Егулер жоспарлы және індеттік көрсетулер бойынша жүргізіледі.

Емдеу-алдын алу шаралары.

Негізгі емдеу-алдын алу шаралары әскери қызметшілерді медициналық тексеру, амбулаториялық, стационарлық және санаториялық-курорттық емдеу болып табылады. Жұқпалы аурулардың таралуын болдырмау мақсатында емдеу-алдын алу шаралары барлық әскери қызметшілер үшін міндетті. Медициналық тексеруге (диспансерлеуге) жеке құрам денсаулығының жай-күйіне медициналық бақылау жасау, ауруларды ертерек анықтау, әскери қызметшілердің қызметі мен тұрмысының жағдайларын зерделеу, олардың денсаулығына теріс әсер ететін факторларды анықтау, алдын алу және емдеу-сауықтыру іс-шаралары кіреді.

Әскери қызметшілер денсаулығының жай-күйіне медициналық бақылау жасау:

· жауынгерлік әзірліктің барысында және тұрмыста жеке құрамға күн сайын медициналық байқау;

· әскери қызметшіларді медициналық тексеру;

· әскери қызметшілерге тереңдетілген және бақылаулық-медициналық тексеру жүргізу;

Медициналық  тексеруге мыналар алынады:

· әскери бөлімнің бүкіл жеке құрамы алдын алу егулер жүргізу алдында;

· мерзімді әскери қызметтің барлық әскери қызметшілері моншада жуыну алдында;

· қарауылдың, кезекші күштердің жеке құрамы  - қарауылға және жауынгерлік кезекшілікке түсер алдында;

· әскери бөлімге жаңадан келген, сондай-ақ демалыстардан, іс-сапарлардан және сауықтыру жөніндегі мекемелерден оралған әскери қызметшілер әскери бөлімге келген күні;

· жүргізушілер рейске шығар алдында;

· спорт жарысына қатысушылар – жарыстың алдында;

· тәртіптік ретте қемалғандар – гауптвахтвғв жіберілер алдында.

Әскери қызметшілерге жылына екі рет оқудың қысқы және жазғы кезеңдерінде арнайы медициналық тексеру жүргізіледі.

Аяқ астынан ауырған немесе жарақат алған әскери қызметшілер әскери бөлімнің медициналық пунктіне немесе гарнизонның әскери-медициналық мекемесіне тәуліктің кез келген уақытында дереу жіберіледі. Дәрігер ротаның ауруларды жазу кітабына енгізілген барлық әскери қызметшілердің медициналық пунктке келуін бақылайды.

в)  Қорытынды бөлім – 10 мин.

Сұрақтар мен тапсырмалар:

· Әскери қызметшілердің қызметі мен тұрмыс жағдайын жақсарту бойынша жалпы әскери жарғы талаптарының негізгі бағыттарын айтыңдар.

· Әскери қызметшілерді шынықтыру тәсілдері туралы айтыңдар.

· Әскери қызметшінің денсаулығына медициналық бақылау жасау қандай жолдармен жүргізіледі?

Бастапқы әскери даярлық пәнінің 

     ұйымдастырушы      оқытушысы: _____________  ______________

